
Federalno ministarstvo okoliša i turizma, rješavajući po zahtjevu investitora, “Mljekara“ Livno d.o.o. Livno, za izdavanje  okolišne dozvole pogona i postrojenja za industrijsku preradu mlijeka i proizvodnju mliječnih proizvoda, temeljem članka 71. Zakona o zaštiti okoliša (“Službene novine Federacije BiH“, broj: 33/03), članka 18. Zakona o izmjenama i dopunama Zakona o zaštiti okoliša („Službene novine Federacije BiH“, broj: 38/09), te članka 200. Zakona o upravnom postupku („Službene novine Federacije BiH“, broj: 2/98), donosi:  
                                                R J E Š E N J E  
1. Izdaje se okolišna dozvola operatoru “MLJEKARA“ d.o.o. Livno, za industrijsku preradu mlijeka i proizvodnju mliječnih proizvoda instaliranog kapaciteta:
 -  prerada mlijeka cca 30.000 litara/dan, 
 -  proizvodnja sira 700 t/godišnje,  i 
-  proizvodnje maslaca 0,5 t/dan. 
U sklopu kompleksa poslovnih objekata „Mljekare Livno“ d.o.o. iz Livna nalaze se upravne i gospodarske zgrade, te dvorište koji su smješteni u središtu urbanog dijela grada Livna, na građevnom zemljištu označenom kao k.č.br.282/10, a u Z.K. izvadku (zk.uložak br. 98.) K.O. Livno uknjiženo je na ime vlasnika nekretnine Mljekara Livno d.o.o. sa dijelom posjeda 1/1 površine 9.642 m2. 
2. Pogon i postrojenja za koja se izdaje okolišna dozvola 
    - Linija prijema mlijeka,

    - Tankovi i pumpe za skladištenje mlijeka,

    -  Linija CIP-a,

    - Linija pasterizacije mlijeka,

    - Linija proizvodnje sira,

    - Linija za proizvodnju maslaca,

    - Linija za proizvodnju milerama (pavlake),

    - Linija za soljenje sira,

    - Linije za zrenje sira,

    - Rashladne komore,

    - Kompresorska stanica.   
3. Opis radnih procesa za koje se izdaje okolišna dozvola
Osnovni procesi proizvodnje koji se odvijaju u pogonima i postrojenjima poduzeća „Mljekara Livno“, d.o.o. su proizvodnja sira, milerama i maslaca. Proizvodi se pet vrsta sira:

-  Livanjski sir – tvrdi sir

-  Trapist – polutvrdi sir

-  Cincar sir – polutvrdi sir

-   PTS blok – polutvrdi sir

-   Feta sir – meki sir

Za proizvodnju svih vrsta sira koristi se isti tehnološki postupak, odnosno, ista tehnološka linija, a razlika je u sadržaju starter kultura, temperaturi dogrijavanja, temperaturi i vremenu soljenja, uvjetima zrenja, te načinu završne obrade sira tijekom zrenja.

Tehnološki postupak proizvodnje sira u Mljekari Livno je detaljno opisan u PA. 
Proizvodnja milerama i maslaca se odvija u zasebnim tehnološkim linijama, koje su povezane sa linijom proizvodnje sira. 

Tehnologija proizvodnje Livanjskog sira započinje prijemom mlijeka koje se otkupljuje sa  obližnjih seoskih farmi. Mlijeko se dovozi transportnim sredstvima, koja su opremljena rezervoarima za smještaj mlijeka i pumpom za usisavanje i pumpanje mlijeka. Prije nego se uključi u proizvodni proces, vrši se laboratorijska analiza kvalitete mlijeka. Odmah po prijemu, slijedi faza pasterizacije.
Osnovni procesi proizvodnje koji se odvijaju u pogonima i postrojenjima poduzeća „Mljekara Livno“, d.o.o. su proizvodnja sira, milerama i maslaca, instaliranog kapaciteta: 
- prerada mlijeka cca 30.000 litara / dan, prosjek cca 7.000.000 litara / goidišnje, 

- proizvodnja sira 3 t / na dan, prosjek cca 700,0 t / godišnje, 

- proizvodnja milerama (pavlake) 2 t / dan, trenutno se ne proizvodi 
- proizvodnje maslaca 0,5 t / dan, prosjek cca 80,0 t / godišnje 
4. Emisije – utjecaji koje pogoni imaju na okoliš
Na osnovu uvida u tehnološki proces i izvršenih mjerenja, utvrđeni su glavni utjecaji na okoliš od proizvodnog procesa prerade mlijeka i proizvodnje mliječnih proizvoda. Rizik za okoliš predstavljaju :

· Potrošnja vode,

· Veliki volumen nastalih otpadnih voda,

· Potrošnju hemikalija u procesu pranja i čišćenja,

· Velika potrošnja energije,

· Emisije u zrak,

· Nastanak čvrstog otpada.
Za mljekaru se u toku eksploatacije vrši monitornig sastavnica okoliša: monitoring okolinske buke, ispitivanje emisija onečiščujućih tvari u zrak, ispitivanje emisija onečiščujućih tvari u vodu, ( rezultati ispitivanja za 2020. god. su u prilogu). 

Svi navedeni izvještaji su dostavljeni nadležnim tijelima: Federalno ministarstvo okoliša i turizma, Federalna uprava za inspekcijske poslove, Agencija za vodno područje Jadranskog mora, Fond za zaštitu okoliša Federacije BiH. 

- Izvještaj o ispitivanju emisija onečišćujućih tvari u zrak, 

- Zapisnik o mjerenju razine buke u susjedstvu objekta, 

- Izvješće o rezultatima ispitivanja tereta zagađenja otpadnih voda poduzeća „Mljekara Livno“ d.o.o izraženog preko EBS-a, 

- Izvješće o rezultatima ispitivanja (monitoring) kvalitete otpadnih voda poduzeća „Mljekara Livno“ d.o.o Livno. 

Visoka razina BPK, naročito iz pogona i postrojenja za proizvodnju sira, te visok nivo KPK i visoke koncentracije suspendiranih materija u otpadnim vodama su tipični za ovu vrstu proizvodnog procesa, kao i prisustvo ostalih štetnih materija kao što su fosfor, nitrogen i kloridi. Povećana razina svih ovih parametara u otpadnim vodama ukazuje na prisustvo organskih materija, odnosno mlijeka, sira i sirutke. 

U procesu proizvodnje sira, nastaju velike količine sirutke. Količina sirutke koja nastaje u procesu proizvodnje sira odgovara približno devet puta količini mlijeka koje se prerađuje u tom procesu i odlikuje je visoko organsko opterećenje, tako da ispuštanje i manjeg dijela sirutke u otpadne vode značajno povećava teret zagađenja konačnog otpadnog toka. 

Sirutka kao sporedni proizvod koji nastaje prilikom proizvodnje sira predstavlja veliki problem za otpadne vode. Sirutka sadrži visok procenat laktoze (i do 5%), koja je nepoželjan sastojak otpadnih voda mljekarske industrije. Ukoliko u otpadnoj vodi nema dovoljno kisika za aerobno razlaganje laktoze, ona se pretvara u mliječnu kiselinu, što dovodi do snižavanja pH vrijednosti takvih otpadnih voda. Takvi kiseli uvjeti dovode do taloženja kazeina, koji vremenom počinje da se raspada, stvarajući veoma neprijatne mirise. 

Najveći problem je izlijevanje velike količine sirutke u kratkom vremenskom intervalu. U tom slučaju nastaje šok opterećenje za vodotok tako da dolazi do stvaranja anaerobnih uvjeta na mjestima gdje je izlivena sirutka.

Iz podataka Izvještaja o određivanju EBS-a može se vidjeti kako vrijednosti parametara KPK, BPK5, ukupnog dušika i ukupnog fosfora iz dobivenih uzoraka prelaze granične vrijednosti pokazatelja i dozvoljene granične vrijednosti koncentracije opasnih i štetnih materija u tehnološkim otpadnim vodama „Mljekare Livno“, d.o.o.
Trenutno postoji pilot-program suradnje Mljekare Livno sa firmama iz Turske koje bi preuzimale surutku kao vrijednu sirovinu, pa bi se tako ovaj trenutni problem po okoliš mogao znatno smanjiti.
5. Operator “MLJEKARA“ d.o.o. Livno, je dužan da  tijekom rada, kao i po prestanku rada mljekare,  ispuni opće obaveze zaštite okoliša tako da:
  -  ne ugrožava niti ometa zdravlje ljudi i ne predstavlja nesnosnu/pretjeranu smetnju za ljude koji žive na području utjecaja pogona mljekare ili za okoliš zbog emisija supstanci, buke, mirisa, vibracija ili toplote od saobraćaja ili od postrojenja;

-  poduzme sve odgovarajuće preventivne mjere tako da se spriječi zagađenje ili da se ne prouzrokuje značajnije zagađenje;

-  izbjegava produkciju otpada; a ukoliko dolazi do stvaranja otpada, količina svede na najmanju moguću mjeru ili izvrši reciklažu. Ukoliko to nije tehnički ili ekonomski izvodljivo, otpad odlaže, a da se pri tome izbjegne ili smanji bilo kakav negativan utjecaj na okoliš;

 -  efikasno koristi energetske i prirodne resurse;

 - poduzme neophodne mjere za sprječavanje nesreća i ograničavanje njihovih posljedica;

 -  poduzme neophodne mjere nakon eventualnog prestanka rada pogona mljekare da bi se izbjegao bilo kakav rizik od zagađenja i da se zemljište dovede u prihvatljivo stanje za nastavak gradnje. 
 - ukoliko dođe do značajnih promjena u radu postrojenja obavijestiti Federalno ministarstvo okoliša i turizma.
5.1. Mjere za sprječavanje emisija u zrak
U cilju što manjeg negativnog uticaja na okoliš od samog početka planiranja objekta kotlovnica je više puta bila predmet uređivanja dok promjenom energenta njen negativni uticaj nije sveden na minimum uz poštivanje slijedećih mjera za sprečavanje nedozvoljenih emisija u zrak: 

· instalisanje savremene opreme u kotlovnici, 

· izgradnja propisnog dimnjaka, 

· stalno praćenje pokazatelja na osnovu kojih se može procjeniti kvalitet sagorijevanja u kotlu, - redovno održavanje kotlovskog postrojenja i - povremeno praćenje emisije dimnih plinova. 
5.2. Mjere za upravljanje i minimiziranje produkcije otpada 
· Pridržavati se mjera za upravljanje otpadom iz Plana upravljanja otpadom. 

· Proizvodni proces nema negativan uticaj na zagađenje zemljišta, ako se uzme u obzir pravilan tretman sanitarnih, tehnoloških otpadnih voda i otpada. 

Opšte mjere: 
Rasvjeta mora biti zaštićena u slučaju, prskanja ili pucanja sijalica; 

· Svi izvodi za električnu energiju moraju biti zaštićeni od kontakta sa vodom, povećanom  vlagom; 

· Voda koja se koristi u objektu mljekare kao tehnološka voda mora biti hemijski i  mikrobiološki ispravna; 

· Dovodi vode, promjer cijevi, pritisak i protok (količina) moraju biti jasno definisani sa mašinskim inženjerom; 
· Osigurati odgovarajuće održavanje, kako bi se kontaminacija bilo kakve vrste svela na  minimum; 

· U cilju preventivnih mjera zdravstvene zaštite i higijene uredno sprovoditi dezinfekciju,  dezinsekciju i deratizaciju; 

· U prostorijama u kojima se koristi voda odvod se obezbjeđuje na način kojim se sprečava izlivanje otpadnih voda po podnoj površini. 
Jedna od osnovnih obaveza vlasnika je biozaštita koja obuhvata niz mjera koje se primjenjuju radi sprečavanja pojave neželjenih posljedica po ljude i okolinu. Te mjere mogu biti: 
· na lokaciji se ne smije držati ništa što nije u funkciji tehnološkog postupka, 
· stalno održavanje u ispravnom stanju uređaja, opreme i kontrole otpadnih voda, 
· ograničenost i kontrola kretanja ljudi i vozila, 
· prostor oko objekata mora biti uredan i redovno održavan, 
· higijena ljudi, opreme i radnog prostora, 
· edukacija zaposlenika o provođenju mjera preventive i biozaštite. 
Za provođenje i kontrolu mjera biozaštite odgovorne su inspekcijske službe, kao i odgovorna lica u firmi i svi zaposlenici u objektu. 
U slučaju zatvaranja pogona, nakon provođenja propisanih mjera neće biti negativnog uticaja na okolinu. Sve prikupljene materije tokom uklanjanja postrojenja bi se na odgovarajući način zbrinule. 
Koji će se tretman primijeniti ovisi o sljedećim faktorima: 
· vrsta i osobina otpadnih materija, 
· količine otpadnih materija, 
· zaštite čovjeka i njegove okoline (mogućnosti zagađivanja zemljišta, voda, vazduha, mogućnosti izbijanja požara, ostali zdravstveni i estetski faktori), 
· štednja prirodnih resursa (sirovina, energije i zemljišta), 
· ekonomski efekti (investicioni troškovi, troškovi prerade, uništavanja ili zakopavanja,  
vrijednost regeneriranih sirovina) 
· zakonski propisi. 
U slučaju prestanka rada proizvodnje, odnosno zatvaranja firme, investitor je dužan da površinu na kojoj je izgrađeno postrojenje dovede u prvobitno stanje tj. potrebno je izvršiti rekultivaciju zemljišta. 
5.3. Mjere za sprječavanje i minimiziranje produkcije otpadne vode
U cilju zaštite voda, početkom rada, raditi što veći broj ispitivanja, koristiti što manje hemijski proizvedenih regenasa za čišćenje tim i manje neutralizacijskih sredstava, pomoćne sirovine u proizvodnji koristiti što je moguće više organskog porijekla. 

Posebnu pažnju obratiti na kretanje surutke unutar i van pogona kao i na racionalno trošenje vode. 

· Provoditi mjere propisane u Vodnoj dozvoli izdate od nadležne Agencije za vodno područje Jadranskog mora Mostar za korištenje i ispuštanje otpadnih voda. 

· Sva voda se mora pročistiti prije ispuštanja u kanalizaciju i površinske vode do kvaliteta propisanih u Uredbi o uvjetima ispuštanja otpadnih voda u prirodne recipijente i sustav javne kanalizacije (SN FBiH broj 101/15, 1/16).  

Investitor je dužan planirati i provoditi sve raspoložive mjere za sprječavanje zagađivanja površinskih i podzemnih voda. 
6. Granične vrijednosti
6.1. Granične vrijednosti za emisiju u zrak

Pravilnika o graničnim vrijednostima emisije u zrak iz postrojenja za sagorjevanje („službene novine F BiH“ broj 03/13). 

6.2. Granične vrijednosti emisije u vodu 
Granične vrijednosti štetnih materija prema Uredbi o uvjetima ispuštanja otpadnih voda u prirodne recipijente i sustav javne kanalizacije (Sl. novine FBiH broj 101/15, 1/16).
7. Monitoring
Operator je dužan vršiti monitoring  prema slijedećoj tabeli:
	Medij
	Koji parametar
	Gdje
	Kada

	Otpadna voda
	Za monitoring kvaliteta otpadnih voda:

· temperatura vode

· pH

· alkalitet

· električna provodljivost

· isparni ostatak

· gubitak žarenjem

· ukupne suspendovane materije

· hemijska potrošnja kisika (HPK-Cr)

· petodnevna biohemijska potrošnja kisika (BPK5)

· amonijak (NH4-N),

· nitriti (NO2-N),

· nitrati (NO3-N)

· ukupni nitrogen

· ukupni fosfor

· stepen toksičnosti otpadnih voda uz pomoć test organizma Daphnia Magna,

te specifični pokazatelji zagađenja:

· ulja i masti,

· deterdženti,

· hloridi,

· sulfati

Za monitoring radi utvrđivanja tereta zagađenja otpadnih voda metodom EBS-a.


	Na jednom ispusnom mjestu otpadne vode u gradski kanalizacijski sustav Livna
	Monitoring tehnoloških otpadnih voda u skladu sa Pravilnikom o graničnim vrijednostima opasnih i štetnih materija za tehnološke otpadne vode prije njihovog ispuštanja u sistem javne kanalizacije odnosno drugi prijemnik (“Službene novine FBiH, broj 50/07”, Član 9 i 10 ), zavisno od protoka otpadnih voda, najmanje 4 puta godišnje.

Svake dvije godine u skladu sa Pravilnikom o načinu obračunavanja, postupku i rokovima za obračunavanje i plaćanje i kontroli izmirivanja obaveza na osnovu opće vodne naknade i posebnih vodnih naknada (Sl. Novine FBiH br. 92/07).

	Zrak
	· CO (mg/m3)

· Oksidi nitrogena (NOx) (mg/m3)

· SO2, sumpor dioksid
	Kotlovnica, ložište iz kotla TPK- Zagreb, 651 kW


	Jednom godišnje u skladu sa Pravilnikom o monitoringu emisija zagađujućih materija u zrak (Sl. Novine FBiH br. 12/05)


7.1. Izvještavanje o monitoringu

Investitor je dužan izvještavati  Federalno ministarstvo okoliša i turizma o prikupljenim podacima na način kako je to propisano odredbom člana 8. Pravilnika o registrima postrojenja i zagađivanjima („Sl. novine Federacije BiH“, broj: 82/07);

- izvještaji trebaju biti poslani najkasnije do 30.06. tekuće godine za prethodnu godinu izvještavanja,

-  Operator je dužan redovno izvještavati ovo ministarstvo o rezultatima monitoringa,

-  Bez odlaganja prijaviti svaku izvanrednu situaciju koja bi mogla negativno utjecati na okoliš.

8. Period važenja dozvole
Ova okolišna dozvola važi 5( pet) godina od dana uručenja rješenja strankama.

                                                      Obrazloženje
Dana 29.12. 2020.godine poduzeće „Mljekara Livno“ d.o.o. iz Livno dostavilo je Federalnom ministarstvu okoliša i turizma Zahtjev za izdavanje okolinske dozvole br. UPI 05/2-02-19-5-145/20 za industrijsku preradu mlijeka i proizvodnju mliječnih proizvoda, po treći put. 

Zahtjev je pripremljen u skladu sa članom 18. Zakona o izmjenama i dopunama zakona o zaštiti okoliša („Službene novine Federacije BiH“, broj 38/09).

Uz zahtjev je dostavljena sljedeća dokumentacija:

1. Izvadak iz sudskog registra: MLJEKARA LIVNO  d.o.o. Livno  

2. Okolinska dozvola broj: UPI 05/2-23-11-141/15  MK 

3. ZK IZVADAK od 25.10 2019. 

4. Kopija katastarskog plana od 07.05.2019. 

5. Lokacijska informacija od 20.10.2016. 

6. Situacija 

7. Vodna dozvola važeća do 19.12.2023. godine 

8. Projekt za izradu uređaja za pročišćavanje otpadnih voda , S.T.A. Societa Trattamento Acques S.r.l. Italija, 21.01.2014. godine 

9. Izvještaj o ispitivanju emisija onečišćujućih tvari u zrak (originalan dokument dostavljen Ministarstvu) 

10. Zapisnik o mjerenju razine buke u susjedstvu objekta (originalan dokument dostavljen Ministarstvu) 

11. Izvješće o rezultatima ispitivanja tereta zagađenja otpadnih voda poduzeća   „Mljekara Livno“ d.o.o izraženog preko EBS-a   (originalan dokument dostavljen Ministarstvu) 

12. Izvješće o rezultatima ispitivanja (monitoring) kvalitete otpadnih voda poduzeća „Mljekara Livno“ d.o.o Livno  (originalan dokument dostavljen Ministarstvu) 

13. Plan upravljanja otpadom  sa ugovorima o zbrinjavanju otpada. 

Dopisom broj UPI-05/2-02-19-5-145/20 MK od 27.07.2021. godine od Federalne uprave za inspekcijske poslove zatraženi su podaci o izvršenom inspekcijskom nadzoru i nije bilo primjedbi u smislu kršenja zakonskih odredbi iz ove oblasti.

Na temelju uvida u inspekcijske nalaze, ovo federalno ministarstvo je ocijeniloda su se stekli uslovi za obnovu okolinske dozvole u smislu članka 86., Zakona o zaštiti okoliša, te da je zakonom utvrđeni preduslov ispunjen za obnovu okolinske dozvole i da je u skladu sa člankom 68. i 71. Zakona o zaštiti okoliša odlučeno kao u dispozitivu ovog rješenja.
Ovo rješenje je konačno i protiv njega nije dopuštena žalba. 
       Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja.

Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.
      U skladu s  Zakonom o federalnim upravnim taksama i tarifi federalnih upravnih taksi (Službene novine Federacije BiH”, br. 6/98) tarifni br. 55, stavak 3. točka 4. podnositelj zahtjeva je uplatio 80,00 KM na budžetski račun Unicredit  Banke.

